
DECIZJONIJIET

DECIZJONI TAL-KUNSILL 2011/273/PESK
tad-9 ta’ Mejju 2011

dwar miZuri restrittivi kontra s-Sirja

IL-KUNSILL TAL-UNJONI EWROPEA,

Wara li kkunsidra t-Trattat dwar I-Unjoni Ewropea, u b’mod
partikolari l-Artikolu 29 tieghu,

Billi:

(1)  Fid-29 ta’ April 2011, 1-Unjoni Ewropea esprimiet it-
thassib serju taghha dwar is-sitwazzjoni li qed tizvolgi
fis-Sirja u l-iskjerament ta’ forzi militari u ta’ sigurta

fghadd ta’ bliet Sirjani.

(2)  L-Unjoni kkundannat bil-qawwa r-repressjoni vjolenti,
inkluz permezz tal-uzu ta’ munizzjon attiv, ta’ protesti
pacifici flokalitajiet differenti madwar is-Sirja li wasslet
ghall-mewt ta’ diversi dimostranti, il-feriment ta’ persuni
u detenzjonijiet arbitrarji, u appellat lill-forzi tas-sigurta
tas-Sirja biex jezercitaw trazzin minflok repressjoni.

(3)  Fid-dawl tas-serjeta tas-sitwazzjoni, ghandhom jigu
imposti mizuri restrittivi kontra s-Sirja u kontra I-persuni
responsabbli mir-repressjoni vjolenti kontra I-popolaz-
zjoni c¢ivili fis-Sirja.

(4)  Hija mehtiega azzjoni ulterjuri mill-Unjoni sabiex jigu
implimentati certi mizuri,

ADOTTA DIN ID-DECIZJONI:

Artikolu 1

1. 1Il-bejgh, il-forniment, it-trasferiment jew l-esportazzjoni ta’
armi u ta’ materjal relatat ta’ kull tip, inkluzi armi u munizzjon,
vetturi u taghmir militari, taghmir paramilitari u partijiet ta’
rikambju ghal dawk imsemmijin hawn fuq, kif ukoll taghmir
li jista’ jintuza ghal repressjoni interna, lis-Sirja minn ¢ittadini
tal-Istati Membri jew mit-territorji tal-Istati Membri jew l-uzu ta’
bastimenti jew ingenji tal-ajru bil-bandiera taghhom, ghandhom
ikunu pprojbiti, kemm jekk joriginaw fit-territorji taghhom jew
le.

2. Ghandu jigi pprojbit:

(a) il-provvista, b’'mod dirett jew indirett, ta’ ghajnuna teknika,
servizzi ta’ senserija jew servizzi ohra relatati mal-oggetti
msemmija fil-paragrafu 1 jew relatati mal-provvista, il-mani-
fatturar, il-manutenzjoni u luzu ta’ tali oggetti, lil
kwalunkwe persuna fizika jew guridika, entita jew korp fi,
jew ghall-uzu, fis-Sirja;

(b) il-provvista, b'mod dirett jew indirett, ta’ finanzjament jew
ghajnuna finanzjarja relatata mal-oggetti msemmija fil-para-

grafu 1, inkluzi b’'mod partikolari ghotjiet, self u assigurazz-
joni fuq kreditu ghall-esportazzjoni, ghal kwalunkwe bejgh,
forniment, trasferiment jew esportazzjoni ta’ tali oggetti, jew
ghall-provvista ta’ ghajnuna teknika relatata, servizzi ta’
senserija jew servizzi ohra lil kwalunkwe persuna fizika
jew guridika, entita jew korp fi, jew ghall-uzu, fis-Sirja;

(c) il-partecipazzjoni, b'mod konxju u intenzjonat, fattivitajiet,
li l-objettiv jew l-effett taghhom ikun li jaharbu l-projbiz-
zjonijiet imsemmija fil-punti (a) jew (b).

Artikolu 2

1. L-Artikolu 1 ma ghandux japplika ghal:

(a) il-forniment u l-ghajnuna teknika mahsuba unikament ghas-
sostenn ta’ jew l-uzu mill-Forza tan-Nazzjonijiet Uniti Inka-
rigata mill-Osservanza tad-Dizimpenn (UNDOF);

(b) il-bejgh, il-forniment, it-trasferiment jew l-esportazzjoni ta’
taghmir militari li ma joqtolx jew ta’ taghmir li jista’ jintuza
ghar-repressjoni interna, mahsub biss ghal uzu umanitarju
jew protettiv, jew ghall-programmi ghall-bini tal-istituzzjo-
nijiet tan-Nazzjonijiet Uniti (NU) u l-Unjoni Ewropea, jew
ghal operazzjonijiet tal-Unjoni Ewropea u tan-NU ta’
maniggar ta’ krizijiet;

(c) il-bejgh, il-forniment, it-trasferiment jew l-esportazzjoni ta’
vetturi mhux tal-glied li gew manifatturati jew mghammra
b'materjali biex jipprovdu protezzjoni ballistika, mahsuba
biss ghall-uzu protettiv ta’ persunal tal-Unjoni Ewropea u
tal-Istati Membri taghha fis-Sirja;

(d) il-provvista ta’ ghajnuna teknika, servizzi ta’ senserija u
servizzi ohrajn relatati ma’ tali taghmir, jew ma’ tali
programmi u operazzjonijiet;

(e) il-provvista ta’ finanzjament u ghajnuna finanzjarja relatati
ma’ tali taghmir jew ma’ tali programmi u operazzjonijiet;

bil-kondizzjoni i tali esportazzjonijiet u ghajnuna jkunu gew
approvati minn qabel mill-awtorita kompetenti rilevanti.

2. L-Artikolu 1 ma ghandux japplika ghal ilbies protettiv,
inkluzi gkieket tal-flak u elmi militari, esportati temporanjament
lejn is-Sirja minn persunal tan-NU, persunal tal-Unjoni Ewropea
jew tal-Istati Membri taghha, rapprezentanti tal-midja u
haddiema umanitarji u dawk ghall-izvilupp u persunal asso¢jat
ghall-uzu personali taghhom biss.

Artikolu 3

1. L-Istati Membri ghandhom jiehdu I-mizuri mehtiega ghall-
prevenzjoni tad-dhul fi, jew it-transitu minn gewwa, it-territorji
taghhom tal-persuni responsabbli mir-repressjoni vjolenti kontra
l-popolazzjoni ¢ivili fis-Sirja, u l-persuni assocjati maghhom, kif
elenkati fl-Anness.

2. Il-paragrafu 1 ma ghandux jobbliga Stat Membru biex
jichad id-dhul fit-territorju tieghu lic-¢ittadini tieghu stess.

3. I-paragrafu 1 ghandu jkun minghajr pregudizzju ghall-
kazijiet fejn Stat Membru jkun marbut minn obbligu taht id-
dritt internazzjonali, jigifieri:

(a) bhala pajjiz ospitanti ghal organizzazzjoni intergovernattiva
internazzjonali;

(b) bhala pajjiz ospitanti ghal konferenza internazzjonali msejha
min-NU, jew taht l-awspicju taghha;

(¢) taht ftehim multilaterali li jikkonferixxi privileggi u immu-
nitajiet; jew

(d) taht it-Trattat ta’ Konciljazzjoni tal-1929 (il-Patt Lateran)
konkluz mis-Santa Sede (Stat tal-Belt tal-Vatikan) u I-Italja.

4. Il-paragrafu 3 ghandu jigi kkunsidrat bhala li japplika
wkoll fkazijiet fejn Stat Membru jkun pajjiz ospitanti ghall-
Organizzazzjoni ghas-Sigurta u l-Kooperazzjoni fl-Ewropa
(OSKE).

5. I-Kunsill ghandu jkun infurmat debitament fil-kazijiet
kollha fejn Stat Membru jaghti ezenzjoni skont il-paragrafi 3
jew 4.

6. L-Istati Membri jistghu jaghtu ezenzjonijiet mill-mizuri
imposti taht il-paragrafu 1 fejn Il-ivvjaggar ikun gustifikat
minhabba htiega umanitarja urgenti, jew minhabba attendenza
flagghat intergovernattivi, inkluzi dawk promossi mill-Unjoni,
jew ospitati minn Stat Membru li jkollu I-Presidenza tal-OSKE,
fejn isir djalogu politiku li jippromwovi direttament id-demok-
razija, id-drittijiet tal-bniedem u l-istat tad-dritt fis-Sirja.

7. Stat Membru li jixtieq jaghti l-ezenzjonijiet imsemmija fil-
paragrafu 6 ghandu jinnotifika lill-Kunsill bil-miktub. L-ezenz-
joni ghandha titqies bhala moghtija sakemm Membru wiched
jew aktar tal-Kunsill ma joggezzjonax bil-miktub fi zmien
jumejn ta’ xoghol minn meta tigi rcevuta l-ezenzjoni proposta.
Fil-kaz li membru wiehed jew aktar tal-Kunsill joggezzjonaw, il-
Kunsill, li jagixxi b’'maggoranza kkwalifikata, jista’ jiddeciedi li
jaghti l-ezenzjoni proposta.

8.  Fil-kazijiet fejn skont il-paragrafi 3, 4, 6 u 7, Stat Membru
jawtorizza d-dhul, jew it-transitu, fit-territorju tieghu tal-persuni

elenkati fl-Anness, l-awtorizzazzjoni ghandha tkun limitata
ghall-fini li ghaliha tkun inghatat u ghall-persuni kkoncernati
minnha.

Artikolu 4

1. I-fondi u r-rizorsi ekonomici kollha li jappartjenu, huma
proprjeta ta’, mizmuma jew ikkontrollati mill-persuni respon-
sabbli mir-repressjoni vjolenti fuq il-popolazzjoni ¢ivili fis-Sirja,
u l-persuni fizici jew guridic¢i, u l-entitajiet assocjati maghhom,
kif elenkati fl-Anness, ghandhom jigu ffrizati.

2. L-ebda fond jew rizors ekonomiku ma ghandu jsir dispo-
nibbli, direttament jew indirettament, lil jew ghal benefic¢ju ta’,
persuni fizici jew guridici jew entitajiet elenkati fl-Anness.

3. L-awtorita kompetenti ta’ Stat Membru tista’ tawtorizza r-
rilaxx ta’ certi fondi jew rizorsi ekonomici ffrizati, jew li certi
fondi jew rizorsi ekonomici jsiru disponibbli, taht tali kondiz-
zjonijiet li hi tikkunsidra adatti, wara li tkun iddeterminat li I-
fondi jew ir-rizorsi ekonomici kkoncernati huma:

(a) mehtiega biex jigu sodisfatti l-htigijiet bazici tal-persuni
elenkati fl-Anness u l-membri tal-familja dipendenti
minnhom, inkluzi pagamenti ghal ikel, kera jew garanziji
ipotekarji, medi¢ini u trattament mediku, taxxi, primjums
tal-assigurazzjoni, u hlasijiet ta’ servizzi pubblici;

(b) mahsuba esklussivament ghall-pagament ta’ onorarji profess-
jonali ragjonevoli u ghar-rimborz ta’ spejjez li huma assoc-
jati mal-provvista ta’ servizzi legali;

(c) mahsuba esklussivament ghall-pagament ta’ tariffi jew
imposti ta’ servizzi ghaz-zamma jew il-manutenzjoni rego-
lari ta’ fondi jew rizorsi ekonomici ffrizati; jew

(d) mehtiega ghal spejjez straordinarji, bil-kondizzjoni li l-awto-
ritd kompetenti tkun innotifikat lill-awtorita kompetenti tal-
Istati Membri l-ohra u lill-Kummissjoni bir-ragunijiet li
ghalihom tikkunsidra li ghandha tinghata awtorizzazzjoni
specifika, mill-inqas gimghatejn qabel l-awtorizzazzjoni.

Stat Membru ghandu jinforma lill-Istati Membri l-ohra u lill-
Kummissjoni bi kwalunkwe awtorizzazzjoni li jaghti taht dan
il-paragrafu.

4. B'deroga mill-paragrafu 1, l-awtoritajiet kompetenti ta’ Stat
Membru jistghu jawtorizzaw ir-rilaxx ta’ certi fondi jew rizorsi
ekonomici ffrizati, bil-kondizzjoni li jintlahqu l-kondizzjonijiet li
gejjin:

(a) il-fondi jew ir-rizorsi ekonomic¢i huma s-suggett ta’ garanzija
gudizzjarja, amministrattiva jew arbitrali stabbilita qabel id-
data li fiha l-persuna fizika jew guridika jew entita msem-
mija fl-Artikolu 4(1) tkun giet inkluza fl-Anness jew ta’
sentenza gudizzjarja, amministrattiva jew arbitrali moghtija

qabel dik id-data;

(b) il-fondi jew ir-rizorsi ekonomici ser jintuzaw esklussivament
sabiex jintlahqu I-pretensjonijiet zgurati minn tali garanzija
jew rikonoxxuti bhala validi ftali sentenza, fil-limiti stabbiliti
mil-ligijiet u r-regolamenti applikabbli li jirregolaw id-dritti-
jiet ta’ persuni li jkollhom tali pretensjonijiet;

¢) il-garanzija jew is-sentenza mhijiex ghall-benefic¢ju ta’
g ja ] jlex g )
persuna fizika jew guridika jew entita elenkati fl-Anness; u

(d) ir-rikonoxximent li l-garanzija jew is-sentenza ma tmurx
kontra l-politika pubblika fl-Istat Membru kkoncernat.

Stat Membru ghandu jinforma lill-Istati Membri l-ohra u lill-
Kummissjoni bi kwalunkwe awtorizzazzjoni moghtija skont
dan il-paragrafu.

5. Il-paragrafu 1 ma ghandux jipprevjeni persuna jew entita
nominata milli taghmel hlas dovut taht kuntratt li dahal fis-sehh
qabel l-elenkar ta’ tali persuna jew entita, bil-kondizzjoni li 1-
Istat Membru rilevanti jkun iddetermina li I-hlas ma jigix ricevut
direttament jew indirettament minn persuna jew entita msem-
mija fil-paragrafu 1.

6.  Il-paragrafu 2 ma ghandux japplika ghaz-zieda ma’ konti-
jiet iffrizati ta’:

(a) imghax jew dhul ichor fuq dawk il-kontijiet; jew

(b) pagamenti dovuti skont kuntratti, ftehim jew obbligi li
kienu gew konkluzi jew inholqu qabel id-data li fiha dawn
il-kontijiet saru soggetti ghal din id-Decizjoni,

bil-kondizzjoni li kwalunkwe mghax, dhul u pagamenti ohrajn
bhal dawn jibqghu soggetti ghall-paragrafu 1.

Artikolu 5

1. I-Kunsill, filwaqt li jagixxi fuq proposta minn Stat
Membru jew mir-Rapprezentant Gholi tal-Unjoni ghall-Affarijiet
Barranin u l-Politika ta’ Sigurta, ghandu jistabbilixxi u jemenda
lista fl-Anness.

2. I-Kunsill ghandu jikkomunika d-dec¢izjoni tieghu, inkluzi
r-ragunijiet ghall-elenkar, lill-persuna jew l-entita kkoncernata,
jew direttament, jekk l-indirizz taghha huwa maghruf, jew

permezz tal-pubblikazzjoni ta’ notifika, li tipprovdi lill-persuna
jew l-entita bil-possibbilta li tipprezenta osservazzjonijiet.

3. Fejn jigu pprezentati osservazzjonijiet, jew fejn tigi ppre-
zentata evidenza sostanzjali gdida, il-Kunsill ghandu jezamina
mill-gdid id-decizjoni tieghu u jinforma lill-persuna jew l-entita
kkoncernata kif mehtieg.

Artikolu 6

1. L-Anness ghandu jinkludi r-ragunijiet ghall-elenkar tal-
persuni u l-entitajiet ikkoncernati.

2. L-Anness ghandu jinkludi wkoll, fejn disponibbli, l-infor-
mazzjoni mehtiega sabiex jigu identifikati I-persuni jew l-entita-
jiet ikkoncernati. Fir-rigward tal-persuni, tali informazzjoni tista’
tinkludi l-ismijiet, inkluzi l-psewdonimi, id-data u l-post ta’
twelid, i¢-Cittadinanza, in-numri tal-passaport u tal-karta tal-
identita, is-sess, l-indirizz jekk maghruf, u l-funzjoni jew il-
professjoni. Fir-rigward tal-entitajiet, tali informazzjoni tista’
tinkludi l-ismijiet, il-post u d-data tar-registrazzjoni, in-numru
tar-registrazzjoni u l-post tan-negozju.

Artikolu 7

Sabiex jigi mmassimizzat l-impatt tal-mizuri stipulati fdin id-
Decizjoni, I-Unjoni ghandha theggeg lil Stati terzi biex jadottaw
mizuri restrittivi simili ghal dawk imnizzla fdin id-Decizjoni.

Artikolu 8

Din id-Decizjoni ghandha tapplika ghal perijodu ta’ 12-il xahar.
Hija ghandha tinzamm taht revizjoni kostanti. Hija ghandha
tiggedded, jew tigi emendata kif adatt, jekk il-Kunsill igis li 1-
objettivi taghha ma ntlahqux.

Artikolu 9

Din id-Decizjoni ghandha tidhol fis-sehh fid-data tal-adozzjoni
taghha.

Maghmul fi Brussell, id-9 ta’ Mejju 2011.

Ghall-Kunsill
Il-President
MARTONYI J.

ANNESS

Lista ta’ persuni u entitajiet imsemmija fl-Artikoli 3 u 4

Persuni

Isem

Informazzjoni ta’
identifikazzjoni

Ragunijiet

Data tal-elenkar

Maher Al-Assad

twieled  fit-08.12.1967;
Nru tal-passaport diplo-
matiku: 4138

Kap tar-4 divizjoni tal-armata, membru tal-
kmand centrali ta’ Baath, direttur spiritwali
tal-Gwardja repubblikana; implimentatur
principali  tar-ripressjoni ~ kontra  d-
dimostranti.

09.05.2011

Ali Mamlouk

twieled  fid-19.02.1946
fDamas; Nru tal-passa-
port diplomatiku: 983

Kap tal-intelligence generali; kap tal-intelli-
gence Sijana mill-2005; involviment fir-
ripressjoni kontra d-dimostranti.

09.05.2011

Mohammad Ibrahim
Al-Chaar

Ministru tal-Intern tal-Gvern; involviment
fir-ripressjoni kontra d-dimostranti.

09.05.2011

Atef Najib

Direttur precedenti tas-sigurta politika
fDeraa; involviment fir-ripressjoni kontra
d-dimostranti.

09.05.2011

Hafez Makhlouf

twieled  fit-02.04.1971
fDamas; Nru tal-passa-
port diplomatiku: 2246

Kurunell bi tmexxija ta’ unita fi hdan I-
intelligence generali (General Intelligence
Directorate Damascus Branch); qrib Maher
al-Assad; involviment fir-ripressjoni kontra
d-dimostranti.

09.05.2011

Mohammed Dib
Zeitoun

Kap tas-sigurtd politika; involviment fir-
ripressjoni kontra d-dimostranti.

09.05.2011

Amjad Al-Abbas

Kap tas-sigurta politika fBanyas, involvi-
ment fir-ripressjoni kontra d-dimostranti
fBaida.

09.05.2011

Rami Makhlouf

twieled 1-10.07.1969
fDamas, Nru tal-passa-
port 454224

Kummercjant Sirjan. Persuna assocjata ma’
Maher Al-Assad; jiffinanzja r-regim u
jippermetti  r-ripressjoni  kontra  d-
dimostranti.

09.05.2011

Abd Al-Fatah Qudsiyah

Kap tal-Intelligence Militari Sirjana u bhala
tali involut fir-ripressjoni kontra l-popolaz-
zjoni ¢ivili.

09.05.2011

10.

Jamil Hassan

Kap tal-Intelligence tal-Forza tal-Ajru
Sirjana u bhala tali involut fir-ripressjoni
kontra l-popolazzjoni civili.

09.05.2011

11.

Rustum Ghazali

Kap tal-Intelligence Militari Sirjana tal-
Fergha tal-Kampanja ta’ Damasku u bhala
tali involut fir-ripressjoni kontra l-popolaz-
zjoni ¢ivili.

09.05.2011

12.

Fawwaz Al-Assad

Involut fir-ripressjoni kontra l-popolazzjoni
¢ivili bhala parti mill-milizzja ta’ Shabiha.

09.05.2011

13.

Mundir Al-Assad

Involut fir-ripressjoni kontra lI-popolazzjoni
¢ivili bhala parti mill-milizzja ta’ Shabiha.

09.05.2011




